
Kangaatsiaq, 8. januar 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Sinerissami inoqarfinni aalisakkanik tulaassuiffiulluartuni usinik 

assartuussineq pitsanngorsaavigineqarniarpa? 

2. Imaluunniit tulaasuiffiulluartuni tunitsivitsigut ulikkaartuukulaarfiusuni 

immikkut usinik assartuussinermi aaqqiissuteqartoqarsinnaava? 

3. Usinik assartuussineq RAL-ip kisermaassiffigiinnassavaa imaluunniit allanik 

usinik assartuisinnaasunik periarfissaqartitsivugut?  

(Inatsisartunut ilaasortaq Hans Aronsen, Inuit Ataqatigiit) 

 

 

Tunngavilersuut: 

Ukiorpaalunngulerput saarulliit takkusimaarlualerneranniik, sinerissallu qanitaani 

saarullinniarneq ingerlalluarpoq.  

 

Sinerissamili inoqarfiit ilaat saarullinnik aalisakkanillu allanik tulaassuiffiulluartortaqarput, 

qanitani aalisarnikkut pitsaasumik ingerlasoqarnera pissutaarpiarluni. 

 

Tulaasuiffiulluartuni usinik assartuussineq aalajangersimasumik ingerlanneqartoq, 

naleqqussaavigineqartariaqarpoq. Soorlu Kangaatsiami eqqaamiutinnilu usinik 

assartuussinerup naleqqutinngitsumik aaqqisuussaanera pissutaalluni aalisarneq 

uneqattaartupilussuarmik ingerlanneqartuartoq. Tamanna sulinermik aalisarnermillu 

inuussutissarsiornikkut arlalitsigut sunniuteqarnerluttarpoq.  

 

Fabrikkini sulisut angerlartitaakulasorujussuupput, aalisartullu tunisiniarnermikkut 

uneqattaartuartumik killilerujussuarmillu atugaqartinneqarlutik. 

 

 

 

Apeqqutinga ullut suliffiusut qulit iluanni akineqarnissaa kissaatingalugu 

 

 


